
TAL-1565 (1)

II-Jum Nazzjonali tat-8 ta’ Settembru, Jum il-Vitorja, ifakkarna fiz-zewg assedji horox li
ghaddiet minnhom Malta — 1-Assedju 1-Kbir tal-1565 u dak tat-Tieni Gwerra Dinjija (1939
—1945). Is-sena l-ohra kienet 1-450 sena mill-Assedju 1-Kbir tal-1565, u ghalhekk se nipprova,
fil-qosor hafna nghaddilkom xi ftit taghrif dwaru. Dwar 1-Assedju 1-Kbir tal-1565 inkitbu

volumi kbar ta’” kotba u ghalhekk dak li se nikteb jien huwa biss farka mill-istorja ta” din
il-grajja kbira u glorjuza, li ahna, bhala poplu, ta’ kull sena niftakru fiha u naghtu gieh lil
missirijietna u lill-kavallieri i mietu jissieltu ghall-fidi u ghal Malta fuq is-swar ta’ Sant’

Iermu, Sant” Anglu u San Mikiel.

JOSEPH SERRACINO §

-istori¢i taghna minn
dejjem sostnew li r-
‘... rebha ta’ 1-Assedju 1-
Kbir tal-1565 hija wahda
mill-isbah pagni tal-istorja
glorjuza ta’ pajjizna, meta 1-
Kavallieri ta’ San Gwann u
I-Maltin insew id-differenzi
ta’ bejniethom. u haduha
kontra l-qawwa u l-hruxija
tal-imperu Tork, li f'dawk
iz-zminijiet kien it-terrur tal-
Bahar Mediterran.
II-Misilmin kienu ilhom
ghexieren ta’ snin jersqu lejn
xtutna u jaghmlu herba mill-
irhula taghna ta’ qrib il-
bahar. Fil-fatt insibu bosta
~ dati, fosthom 1-1419, 1422,
1429 u 1-1488, fejn Xwieni

Gharab  (furbani) nizlu
f'Malta u f'Ghawdex u
ghamlu herba kbira

minnhom. U fiz-zmien 1-
Ordni f"Malta, bejn 1-1540 u
1-1563 (proprju sentejn qabel
lI-Assedju 1-Kbir) il-kursar
Rais Dragut — l-aktar kursar
maghruf wara Barbarossa —
ttanta jahbat ghall-Maltin
hames darbiet, izda l-akbar
hbit feroci tieghu li baqa’ jis-
semma wara dak tal- Assed-
ju I-Kbir kien dak tal-1551
fuq i¢-Cittadella ta’ Ghaw-
dex, uli wara kaxkar mieghu

eluf ta’ Ghawdxin filjasar
gewwa Tripli u t-Turkija.

F1-1544 Dragut attakka lil
Ghawdex darbtejn! Fil-glied
qalil li sar mas-suldati Malt-
in inqatel huh u 1-Ghawdxin
kaxkruh mal-art u wara
harqu gismu. Dragut tant
iddispjacih li halef li jivven-
dika ruhu mill-Ghawdxin
kollha! Aktarx li b’dan il-
hsieb f'mohhu, fl-1546 rega’
attakka lil Ghawdex, izda
din id-darba  rnexxielu
jagbad biss hames prigunieri
wara li ghamel herba kbira
mill-irziezet li sab fi triqtu u
li minnhom garr mieghu
bosta annimali. F1-1547
zbarka f"Marsamxett, qabad
xi Maltin u hadhom mieghu
filjasar. F'April tas-sena
1551 nizel f’Marsaxlokk, u
minn hemm baqa’ sejjer lejn
is-Siggiewi izda kellu jirtira
minhabba r-rezistenza qaw-
wija li sab tistennieh.

Fil-bidu ta” Lulju 1551, il-
Gran Mastru d’"Homedes gie
mgharraf mill-ispiji Venez-
jani 1i kellha 1-Ordni li flotta
ta’” madwar 145 gifen Tork,
taht il-kmand suprem ta’

1-General Kambil Bey kienet
telget mill-Port ta” Preveza fi
triqtha lejn il-Punent. Ghal-
kemm id-destinazzjoni ta’
din l-espedizzjoni ma kinitx
maghrufa, deher ¢ar 1i I-
hsieb u I-ghan taghha kien li
jattakkaw xi bliet fix-xtut tal-
Ewropa u b’hekk ikomplu
jkabbru t-territorju Tork fil-
Bahar Mediterran. Fil-fatt,
wara li din il-flotta ghaddiet
mill-istrett ta’ Messina, dah-
let fil-Port ta” Augusta, zbar-
kat l-armata taghha u kiss-
ret, farrket u harget kull ma
sabet quddiemha.

Gara, li matul dan l-at-
takk, xi lsiera Nsara rnexx-
ielhom jaharbu mill-armata
Torka, u meta waslu fil-belt
ta’ Saragosa qalu lill-mexxej-
ja Nsara 1li I-flotta Torka
kienet se tattakka lil Malta u
wara lill-belt ta” Tripli li
kienet f’idejn 1-Ordni ta” San
Gwann. Kien proprju fis-16
ta’ Lulju li din l-ahbar twas-
slet lill-Gran Mastru mill-
Kavallier Fra Antonio Gatto
— ahbar li tant qajmet paniku
kbir fost il-poplu ta’” mad-
war il-port li minnufih gabar
hwejgu u dahal jistkenn
wara s-swar tal-Birgu u 1-

Imdina.

Fit-18 ta’ Lulju 1551 il-flot-
ta Torka dehret fuq ix-xefaq
riesqa lejn Malta. Parti mill-
flotta dahlet fil-Port ta’
Marsamxett u nizzlet it-
truppi l-art. Mal-izbark tat-
Torok intbaghtet il-kavalleri-
ja li kienet taht il-kmand tal-
kavallier Ingliz Nicholas
Uption iffurmata minn 30
kavallier u 400 Malti, attak-
kawhom bil-qawwa u ma
hallithomx jersqu lejn il-
Birgu. Minn fuq 1-Gholja
Xebb-er-ras, Sinan u Dragut
studjaw bir-reqqa l-qawwa
tal-Kastell ta” Sant Anglu
mdawwar Dbil-bahar u s-
swar tal-Birgu u rrealizzaw

li l-armata li kellhom ta’ "

10,000 ruh ma kinitx
bizzejjed biex jahbtu ghalih,
u ghalhekk minflok idde-
c¢idew li jattakkaw l-Imdina.

Ghat-Torok il-belt antika
tal-Imdina kienet priza taj-
ba. Huma kienu tal-fehma, li
belt ¢ckejkna bhalma kienet I-
Imdina f'nofs il-gziramdaw-
ra bis-swar qodma u ’l bo-
ghod hafna mill-Port il-Kbir
ma kinitx tiflah assedju fit-
tul. Gara izda, i wahda mis-
sorijiet Benedittini - kellha
dehra minn Sant’ Agata u
din qgaltilha li jekk johorgu 1-
istatwa taghha purcissjonal-
ment u jghadduha minn fuq
is-swar, I-ghadu Tork jitlaq.
Ghall-ewwel hadd ma em-
minha, izda meta s-soru
baqghet tinsisti, il-vigarju
Dun Guzepp Manduca
accetta li l-istatwa tal-qaddi-
sa titqieghed fuq is-swar.
Fost l-ghageb ta’ kulhadd, 1-
ghadu Tork irtira minn qud-
diem I-Imdina.

Izda xi whud mill-istorici
jsostnu 1i peress li t-Torok
ma kinux imhejjijin ghal
assedju fit-tul u t-tir tagh-
hom kien il-belt ta’ Tripli
huma kellhom jabbandu-
naw il-pjan 1i jassedjaw lill-
Imdina u rtiraw lejn ix-xwie-
ni taghhom f’San Pawl il-
Bahar. Kien hawn li nghatat
l-ordni biex ix-xwieni jsal-
paw minnufih lejn il-Gzira
ta’ Ghawdex!

It-Torok  zbarkaw  fl-

Imgarr u fi ftit sighat wara
waslu taht is-swar tac-
Cittadella u minnufih in-
ghata s-sinjal biex jibdew
jimbumbardjaw il-hitan tal-
kastell.  Il-bombardament
beda 1-Gimgha 24 ta’ Lulju
ghall-habta ta’ nofsinhar u
baqa’ sejjer sal-Hadd 26.

II-Gvernatur Galatian de
Sesse beza’ li rebha Torka
kienet se ggib maghha mas-
sakru kbir, u ghalhekk biex
jevita t-tixrid ta’” demm
baghat ghal Patri Bartilmew
Bonavia - Malti minn
Bubagra li kien jaf jitkellem
tajjeb bl-Gharbi u talbu biex
imur ikellem lill-Ammirall
Sinan f’ismu. Mal-lejl ta’
bejn is-Sibt u Hadd, il-patri
tnizzel b’habel u mar ikel-
lem lill-Pasha fejn qallu li I-
Gvernatur de Sesse kien lest
li jéedi u jiftahlu I-bieb tal-
belt bil-kundizzjoni li jhalli
200 ruh mill-kbarat hielsa.

Waqt li Sinan wera
b’subghajh fetha fis-sur,
huwa qal lill-patri 1i 1-kun-
dizzjonijiet tal-gwerra jagh-
milhom hu, izda wieghdu li
jekk il-gvernatur izomm
kelmtu, huwa kien lest li
jhalli 40 mill-kbarat hielsa.
Fil-fatt, wara l-assedju 1-Pa-
sha halla liberi lill-Patri Bo-
naventura, mara u binha u
40 xih ghakka, li skont it-ter-
mini Torok, dawn ix-xjuh, ir-
rispettivament mill-qaghda
so¢jali ~ taghhom  kienu
megqjusa bhala l-kbarat tal-
kastell.

Jinghad 1i madwar 300
ragel, meta ntebhu li 1-gver-
natur kien se j¢edi huma
rnexxielhom jaharbu mic-
Cittadella billi dendlu xi
hbula minn fuq is-swar fin-
nahat fejn I-ghadu ma kienx
gieghed jghasses, nizlu
maghhom u marru jistah-
bew fl-gherien. B’hekk hu-
ma rnexxielhom jehilsu mill-
mewt jew li jinqabdu Isiera
bhalma gralhom madwar
3,000 ruh (hawn min jghid
aktar) li ttiehdu fil-jasar fi
Tripli u xi whud fit-Turkija.
Jinghad li Ghawdxin li Dra-
gut kaxkar mieghu fil-jasar
ittiehdu f’rahal jismu Tarhu-
na li jinsab madwar 64 kilo-
metru ‘1 boghod minn Tripli.
Hawn min isostni wkoll 1i d-
dixxendenti taghhom ghad-
hom hemm sal-lum.
L-ASSEDJU L-KBIR
TAL-1565:

Wara t-telfa ta” Gerusalem
u aktar tard it-telfa tal-belt
ta” Akri (1291), 1-Ordni tal-
Kavallieri sab kenn fil-gzira
ta’ Cipru. Ghatxan li jkollu
t-territorju  sorvan tieghu,
f’Awwissu tal-1309, wara
sentejn ta’ glied qalil mal-
Bizantini, 1-Ordni rebah il-
gzira ta’ Rodi u ghamilha s-
sede taghhom. Hawnhekk 1-
Ordni bena l-flotta tieghu!
Izda f1-1522 I-Imperatur

Tork Sulejman II (il-Manjifi-
ku 1i ghex bejn 1-1494 u I-
1566) imdejjaq bl-influwen-

" za kbira li kellha 1-Ordni

mal-pajjizi  tal-Ewropa u
mbezza’ bit-theddida kon-
tinwa li kellhom ix-xwieni
Torok mill-flotta tal-Ordni
waqt it-tbahhir taghhom fil-
Mediterran, huwa ddecieda
li jassedja l-gzira b’ezercitu
kbir u jkeccthom minn
fugha. Wara assedju ahrax
ta’ sitt xhur, is-Sultan Sulej-
man rebah il-gzira ta’ Rodi,
izda mqanqal u mistaghgeb
bil-qlubija kbira li wrew il-
kavallieri matul I-assedju,
huwa hallihom johorgu
mill-gzira bl-unuri kollha.

L-istoric¢i jghidulna li fl-
1530 I-Imperatur Karlu V ta’
Spanja, bl-approvazzjoni tal-
Papa Klement VII, offra lil
Malta bhala fewdu lill-Ordni
ta’ San Gwann ta’ Gerusalem
b’ghadd ta’ kundizzjonijiet,
fosthom li huma jharsu u
jiddefendu I-Kastell u 1-Belt
ta’ Tripli. Ghall-ewwel il-ka-
vallieri ma ghogbuhomx
dawn il-kundizzjonijiet, iz-
da wara xi zmien jahsbuha
huma accettaw l-offerta, u
ghalhekk fit-23 ta’ Marzu
1530 - gewwa Kastelfranco,
Karlu V iffirma l-ghoti ta’
Malta Iill-Ordni ta” San
Gwann. F'Novembru tal-ist-
ess sena l-kavallieri hadu I-
pussess tal-gzejjer Maltin
f'idejhom.

Meta I-Kavallieri ta” San
Gwann immexxija mill-Gran
Mastru Philippe Villiers de
I'Isle Adam li kien sar kap
tal-Ordni fI-1521 (princep
ta” dawn il-gzejjer bejn 1-
1530 u 1-1534 ) waslu fostna,
sabu li l-uniku post abitat u
ffortifikat tajjeb kienet il-belt
tal-Imdina — il-kapitali ta’
gzira. Ghall-ewwel ghadd-
hielhom il-hsieb li jaghmlu
s-sede taghhom fl-Imdina,
izda meta tefghu harsithom
fuq il-Burgo (Birgu) u rreal-
izzaw X'vantaggi kbar kellu
dan il-villagg zghir magenb
il-bahar, l-aktar meta f’ras
dak l-ilsien art mahrug sa
nofs tal-port kien hemm kas-
tell kbir li kienu bnewh 1-
Gharab mijiet tas-snin gabel,
qatghuha li jghammru fih.

Huma kienu tal-fehma, i
-Kastell Sant’Anglu, mhux
biss seta’ jservi bhala fortiz-
za biex thares id-dahla tal-
Port il-Kbir, izda seta” wkoll
jintuza bhala kwartieri
generali ghall-kavallieri kif
ukoll bhala habs ghall-
prigunieri, waqt li fid-dahla
kennija ta’ bejn iz-zewg
penizoli  dik  tal-Burgo
(Birgu) u 1-Gholja ta’ San
Giljan (Isla) li kienet tasal
sal-qalba ta” art li f’dawk iz-
zminijiet kienet maghrufa
bhala Burmula (Bormla),
setghet isservi biex fiha
jsorgu u jissewwew ix-Xwie-
ni tal-Ordni.

Kif accennajt qabel, fiz-

_ bis-swar

zmien il-Gran Mastru Juan
d’Homedes (1536 — 1553)
kien sar l-assedju ta’
Ghawdex. Imnikket hafna u
mhasseb  hafna  bil-hbit
ghall-gharrieda mill-furbani
fuq diversi rhula u villaggi
qrib ix-xtajtiet Maltin huwa
kompla jsahhah il-Kastell ta’
Sant” Anglu bi swar godda,
u ordna biex jithaffer foss
wara l-Forti biex b’hekk
jizolah ~ mill-Burgo. Issa
d’Homedes sar konxju hafna
li l-gzira kienet nieqsa mid-
difiza, ghalhekk, kompla
dawwar lill-Birgu bi swar
b’sahhithom u qabbad lill-
Inginier Spanjol Pietro Par-
do jiddisinja pjanta ghall-
bini ta’ forti b’sahhtu f’ras I-
Gholja Xebb-ir-Ras flok it-
Torri tal-Ghassa li kienu
bnew I-Aragonizi fI-1450 bil-
ghan li ssahhah id-difiza taz-
zewg portijiet. L-ewwel
gebla tal-Forti Sant’ Iermu
giet imqieghda fl-14 ta’ Jan-
nar 1552 u tlesta fi zmien
sena.

Barra hekk, il-Gran Mas-
tru d’Homedes ried lijserrah
mohhu li d-dahla ta” Port ix-
Xwieni tkun protetta b’tishih
ta” difiza miz-zewg nahat.
Ghalhekk, wagqt 1i ghalaq id-
dhul taghha b’katina hoxna
tal-hadid (li ngiebet minn
Venezja) minn taht il-Kastell
Sant’ Anglu ghall-Ponta tal-
Isla (il-fetha fis-sur u I-
mahzen fejn kienet tinzamm
din il-katina ghadu jezisti fil-
Ponta ta’ l-Isla), huwa qab-
bad lill-Inginier Pardo biex
jibni forti iehor fuq 1-Gholja
ta’ San Giljan (kif kienet
maghrufa 1-Isla f’dak iz-
zmien) biex waqt li jhares
lill-Birgu minn xi hbit li seta’
jsir minn fuq I-Gholja ta’
Kordin, ikun ta’ wens u kenn
ghan-nies li kienu jabitaw
f’"dawk in-nahat. Meta tlesta
dan il-Forti, issemma’ ghal
San Mikiel, ghax proprju
kien f'nhar it-8 ta’ Mejju tal-
1553 li fuq is-swar tieghu
ttella” ghall-ewwel darba 1-
istandard tal-Ordni.

Wara 1-Gran Mastru d’"Ho-
medes lahaq Fra Claude de
la Sengle (1553 -1557). Dan
il-Gran Mastru barra li kom-
pla jiffortifika tajjeb lill-Forti
San Mikiel u dawwar lill-Isla
b’sahhithom, ta
permess biex fiha jinbnew
id-djar ghal min xtaq jabita
fiha (wara I-Isla saret belt u
ssemmiet Senglea ghall-
Gran Mastru Le Sengle) . Fil-
21 ta’ Awwissu 1557 lahaq
Fra Jean de la Valette (1557—
1568) bhala Gran Mastru tal-
Ordni, u dan, meta permezz
ta’ spjuni 1i kellha 1-Ordni
fit-Turkija sar jaf 1i t-Torok
kienu qgeghdin ihejju flotta
kbira biex jahbtu ghal Malta,
kompla tejjeb il-fortikazzjoni
tal-Isla, b'mod spegjali s-
swar baxxi li kienu jaghtu
ghan-naha ta” Kordin, kif
ukoll dawk tal-belt tal-Imdi-

- Torka, 1i

na li kellhom bzonn ma-
nutenzjoni kbira.

Interessanti hu I-fatt, li
wara t-telfa ta’ Rodi, il-flotta
tal-Ordni tilfet il-qawwa
taghha, u ghalhekk meta 1-
Ordni f'Malta sabet port
kbir u kenni, din ma damitx
wisq biex regghet kisbet
mill-gdid dik il-qawwa na-
vali li kellha snin qabel.
Wagqt 1i x-xwieni tal-Ordni
kienu jghassu kontinwa-
ment l-ibhra ta’ madwar
gziritna, huma kienu jattak-
kaw kull gifen Tork li kienu
jiltagghu mieghu, u wara li
jehilsu l-ilsiera Nsara, kienu
jisirqu kull ma jsibu fuqu.
Gara li fis-sena 1564 ix-xwie-
ni Maltin iltaqghu ma’ Gal-
jun Irjali Tork ‘Sultana’ li
kien sejjer lejn Venezja, at-
takkawh, u wara taqtigha
harxa li damet sejra tliet
sighat waqa’ f’idejn il-Malt-
in, fejn wara dahhluh fil-
Port il-Kbir u ghamlu festi
kbar.

Is-Sultan Sulejman li issa
kellu madwar 70 sena, meta
sema’ bl-ahbar li I-Galjun Ir-
jali Sultana kien ingabad
mill-Maltin ghadab hafna u
halef li jeqred lill-Ordni dar-
ba ghal dejjem. Sejjah malajr
il-kunsill tal-gwerra u ordna
li tintbaghat flotta kbira biex
tassedja lil Malta u tehodha.
B’hekk biss huwa seta’
jserrah mohhu li dak li ma
wettaqx 43 sena qabel (1522)
gewwa Rodi seta” jtemmu
issa bis-suldati 1i kellu.
Huwa kien jemmen, li la
darba tingered I-Ordni ta’
San Gwann, mieghu jinger-
du wkoll dawk il-potenzi
kbar 1i ghenuha terga’
tissahhah. U biex zgur iwet-
taq il-hsieb tieghu, huwa
hatar lil Mustafa Baxa bhala
I-Kmandant Suprem tal-
ezercitu Tork u lil Piali Baxa
bhala Ammirall tal-flotta
skont Il-istoriku
Tork Pecevi kienet tikkon-
sisti f'madwar 300 bicca tal-
bahar li kienu jvarjaw minn
xwieni, xambekki, galljazzi
u kull tip ta’ beejje¢ ohra tal-
bahar.

Meta [-Gran Mastru Jean
de La Valette r¢ieva l-ahbar
minghand Gwanni Borelli —
spija  Venezjan f’Kostan-
tinopli 1i t-Torok qeghdin
ihejju flotta kbira biex jahbtu
ghal Malta, huwa heggeg
lill-kavallieri u lill-Maltin
biex flimkien jissieltu ghall-
Fidi ta’” Kristu u ghal Malta.
[I-maggoranza tal-kavallieri
msehbin mas-suldati Maltin
u barranin kienu mxerrdin
fiz-zewg fortizzi ta’ Sant’
Anglu u ta’ San Mikiel u
matul is-swar tal-Birgu u tal-
Isla, waqt 1i fil-Forti Sant’
Iermu kien hemm mitt ka-
vallier u elf suldat qalbieni
iehor li lkoll halfu li jid-
defendu lill-forti sal-ahhar
nifs ta’ hajjithom.

Kemm tabilhaqq kien kbir

dan I-Assedju nistghu nirre-
alizzawh minn zewg fatturi
importanti, l-ewwel —il-qaw-
wa tal-ezercitu Tork li ngieb
f’Malta pparagunat mac-
cokon tal-ezercitu Malti, u t-
tieni — il-popolazzjoni ta’
Malta fiz-zmien Il-assedju

‘kienet ta’ madwar tlieta u

ghoxrin elf ruh (23,000 ), lit-
teralment kollha maghluga
fl-Imdina, fil-Birgu u fl-Isla,
waqt li I-kumplament tal-
gzira u l-bahar li jdawwarha
kienu f’idejn it-Torok.
IL-WASLA

TAL-FLOTTA TORKA

Fl-ghodwa tat-18 ta” Mejju
1565, il-flotta Torka taht il-
harsien tal-Ammirall Piali
Baxa ntlemhet fuq ix-xefaq
riesqa bil-mod lejn il-Port il-
Kbir mill-ghassiesa tal-Forti
Sant’ Iermu. Mad-dehra tal-
flotta nghataw tliet tiri ta’
kanun mill-Forti Sant’ Jier-
mu u tlieta ohra minn Sant’
Anglu, segwiti bi tliet tiri
ohra mill-Imdina u tlieta
ohra  mie-Cittadella  ta’
Ghawdex. Dan is-sinjal ta’
twissija gieghel lill-poplu
jigbor hwejgu u l-merhliet
tieghu u jidhol jistkenn wara
s-swar tal-Isla, il-Birgu u I-
Belt tal-Imdina. Waqt 1i d-
dehra ta’ dawn l-imriekeb
kollha mimlijin suldati To-
rok u Gharab mill-pajjizi tal-
Barbarija (Afrika ta” Fuq)
werwret lill-poplu taghna u
fakkritu fin-niket u fil-herba
kbira li halla warajh 1-Assed-
ju ta’ Ghawdex tal-1551, din
id-dehra massicca tal-flotta
Torka ftit 'l boghod mill-port
bezzghet ukoll lill-kavallieri
anzjani u fakkrithom fl-
Assedju ta” Rodi u t-telfa
kbira 1i huma garrbu fuq
dik il-gzira.

Ftit sighat wara t-Torok
zbarkaw parti mill-armata
taghhom fil-bajja ta” Marsax-
lokk u minnufih bdew l-av-

 Dragut

vanzata taghhom lejn il-
Birgu u I-Isla biex juru I-qa-
wwa taghhom.

L-ezercitu Tork, li kien if-
furmat minn rigmenti ta’
suldati minn diversi pajjizi
tal-Mediterran fosthom
minn dawk tal-Afrika ta’
Fuq (maghrufa bhala tal-
Barbarija) 1i kienu taht il-
kmand tal-General Mustafa
Baxa li kellu madwar 60
sena. L-istori¢i jsostnu 1i
dawn iz-zewg kmandanti
(Mustafa u Piali) ftit li xejn
kienu jagblu, u ghalhekk,
dan in-nuqqas ta’ ftehim
kien jissarraf f’hafna piki,
b’konsegwenza 1li xi drabi
kien jinqala’ tilwim sejru be-
jniethom u tinholoq bruda
kbira f’dawk fta’ mad-
warhom. t

L-ezer¢tu Tork kien jik-
konsisti £'6,000 Gannizzari —
suldati tal-gwardja person-
ali tas-Sultan Tork Sulejman
armati bl-azzarini u
mharrgin jisparaw b'mira 1-
aktar preciza, 9,000 Spahi —
suldati armati bil-vlegeg u
bil-lanez, 7,900, Yayalar —
suldati ngaggati mill-gzejjer
tal-Gre¢ja, mill-penizola Bal-
kana u min-nies ta’ madwar
il-Moskee  (religjuzi ta’
fanatizmu kbir) u jiggieldu
l-aktar bix-ximitarri u bl-
ixkubetti; 6,000 Kursar tal-
bahar 1i kienu jissejhu Lev-
enti u mharrgin tajjeb fl-uzu
tax-xabla, tal-lanza u tal-
ixkubetta.

Ma" dawn is-suldati wie-
hed irid izid ukoll is-suldati
tal-160 xini tal-gwerra tal-
Ammirall Piali Baxa (100
suldat tal-kumbattiment
ghal kull xini, armati bl-
ixkubetti, bil-vlegeg u bix-
ximitarri) — b’kollox 16,000
suldat mill-ahjar.

Il-wasla ta’ Hassan - il-
Vici Re ta” Algiers u ta” Dra-
gut — il-Vici Re ta’ Tripli
kompliet ghenet dan 1-
ezercitu b’4,000 suldat iehor.



